
Annwyl Gynghorydd,

CYFARFOD O GYNGOR GWYNEDD - DYDD IAU, 8 HYDREF 2015

FE’CH GWYSIR TRWY HYN i gyfarfod 0o GYNGOR GWYNEDD a gynhelir am 1.00
y.h., DYDD IAU nesaf, DYDD IAU, 8FED HYDREF, 2015 YN SIAMBR DAFYDD

ORWIG - SWYDDFEYDD Y CYNGOR, SWYDDFA’'R CYNGOR, CAERNARFON, i
ystyried y materion a grybwyllir yn y rhaglen a ganlyn.

Yr eiddoch yn gywir

Bydd yr ystafelloedd a ganlyn ar gael i’r grwpiau gwleidyddol yn ystod y bore:-

Plaid Cymru - Siambr Dafydd Orwig
Annibynnol — Siambr Hywel Dda

Llais Gwynedd — Ystafell Gwyrfai
Democratiaid Rhyddfrydol - Ystafell Peris
Llafur — Cefn Siambr Dafydd Orwig



RHAGLEN

YMDDIHEURIADAU

Derbyn unrhyw ymddiheuriadau am absenoldeb.

COFNODION 1-7
Bydd y Cadeirydd yn cynnig y dylid llofnodi cofnodion y cyfarfod
blaenorol o’'r Cyngor a gynhaliwyd ar 9 Gorffennaf, 2015 fel rhai cywir
(ynghlwm).

DATGAN BUDDIANT PERSONOL

Derbyn unrhyw ddatganiad o fuddiant personol.

CYHOEDDIADAU'R CADEIRYDD

Derbyn unrhyw gyhoeddiadau gan y Cadeirydd.

GOHEBIAETH, CYFATHREBIADAU, NEU FUSNES ARALL

Derbyn unrhyw ohebiaeth, gyfathrebiadau neu fusnes arall a ddygir
gerbron yn arbennig dan gyfarwyddyd y Cadeirydd.

MATERION BRYS

Nodi unrhyw eitemau sy’n fater brys ym marn y Cadeirydd fel y gellir
eu hystyried.

CWESTIYNAU

Ystyried unrhyw gwestiynau y rhoddwyd rhybudd priodol ohonynt o
dan Adran 4.19 o’r Cyfansoddiad.

ADRODDIAD PERFFORMIAD CYNGOR GWYNEDD 2014/15 8-75
Cyflwyno adroddiad y Dirprwy Arweinydd (ynghlwm).

ADRODDIAD BLYNYDDOL TROSOLWG A CHRAFFU GWYNEDD 76 - 115
2014-15

Cyflwyno:-

(a) Adroddiadau Blynyddol y tri Phwyllgor Craffu ar gyfer
2014/15 (ynghlwm).

(b) Rhaglen Waith y tri Phwyllgor Craffu ar gyfer 2015/16
(ynghlwm).



ADRODDIAD BLYNYDDOL PWYLLGOR SAFONAU CYNGOR 116 -142
GWYNEDD 2014/15

Cyflwyno adroddiad Cadeirydd y Pwyllgor Safonau (ynghlwm).

YMGYNGHORIAD [I'R CYFARWYDDIADAU DRAFFT GAN 143-157
LYWODRAETH CYMRU I'R ADOLYGIAD GAN Y COMISIWN
FFINIAU A DEMOCRATIAETH LEOL CYMRU

Cyflwyno’r ddogfen ymgynghorol a sylwadau drafft y Pwyligor
Gwasanaethau Democrataidd er ystyriaeth gan y Cyngor
llawn (ynghlwm).

TAFLEN BENDERFYNIAD BRYS AELOD CABINET 158 - 161
Cyflwyno adroddiad yr Aelod Cabinet Economi (ynghlwm).
RHYBUDDION O GYNNIG 162

(A) Yn unol &’r Rhybudd o Gynnig a dderbyniwyd oddi wrthi
0 dan Adran 4.20 y Cyfansoddiad, bydd y Cynghorydd Elin
Walker Jones yn cynnig fel a ganlyn:-

“Galwaf ar fy nghyd-gynghorwyr i gefnogi cais i
ysgrifennu at John Penrose, AS i ofyn am newid yn y
ddeddf i ganiatau i ni sy'n dymuno adnabod ein
hunain fel Cymry yn hytrach nag fel Prydeinwyr ar
Gofrestr Etholiadol, pasports, ac unrhyw
ddogfennaeth swyddogol arall berthnasol.

Yn ddiweddar, anfonwyd Ffurflen Ymholiad Etholiadol
i bob cartref yng Ngwynedd. Un o'r pethau sy'n cael ei
gofrestru ar y Ffurflen yw cenedligrwydd, ond nid oes
hawl gan Gymro/ Gymraes i gofnodi ei hun fel Cymro /
Cymraes. Anfonir y Ffurflen gan ein Cyngor i bob
cartref yng Ngwynedd, ac er fod y Cyngor a
chyfrifoldeb am weinyddu’r Gofrestr Etholiadau yng
Ngwynedd, mae’n gyfundrefn sy’n gweithredu trefn
statudol ar gyfer cynnal etholiadau. Rhaid dilyn y
gyfundrefn ar gyfer cynnal y gofrestr etholiadol er
mwyn sicrhau hawliau dinasyddion Gwynedd i
bleidleisio.

Nid Gwynedd sy'n gyfrifol am y gyfundrefn. Nid
Llywodraeth Cymru sy'n gyfrifol am y gyfundrefn. Os
am newid y drefn, rhaid cysylltu efo John Penrose, AS,
chwip y Llywodraeth yn San Steffan, Comisiynydd yr
Arglwydd o Drysorlys ei Mawrhydi ac Ysgrifennydd
Seneddol (Gweinidog ar gyfer Diwygio
Cyfansoddiadol).



Galwaf ar fy nghydgynghorwyr i gefnogi hawl Cymry i
alw eu hunain yn Gymry. Galwaf ar fy
nghydgynghorwyr i ddatgan cefnogaeth i ni, fel
Cyngor Gwynedd, ysgrifennu at John Penrose i newid
y ddeddf.”

(B) Yn unol &r Rhybudd o Gynnig a dderbyniwyd oddi
wrtho o dan Adran 4.20 y Cyfansoddiad, bydd y Cynghorydd
loan Thomas yn cynnig fel a ganlyn:-

“Bod Cyngor Gwynedd yn:-
(1) Cydnabod ac yn cefnogi’r gwaith da y mae
Gwynedd wedi ei wneud o ran darparu ystod o
lety a / neu wasanaethau cefnogi i1 bobl
ddiamddiffyn i’'w helpu i gynnal neu adennill eu
lle yn y gymuned yng Ngwynedd.
(2) Cefnogi parhad rhaglen ataliol Cefnogi Pobl a
ariennir gan Lywodraeth Cymru i gynorthwyo a
chefnogi pobl ddiamddiffyn a phobl ar yr ymylon i
fyw’n annibynnol a chydag urddas yn eu
cymunedau drwy ddarparu cefnogaeth gyda thai
a gwasanaethau’r Cyngor.
(3) Galw ar Lywodraeth Cymru i ddiogelu’r grant
Cefnogi Pobl, yn hytrach na’i leihau ymhellach.
(4) Cefnogi ymgyrch ar y cyd Cymorth Cymru a
Chartrefi Cymunedol Cymru, “Gadewch i ni
barhau i Gefnogi Pobl”, i ddiogelu’r grant Cefnogi
Pobl.
(5) Gwahodd Aelodau Etholaeth a Rhanbarthol
Cynulliad Cymru i gefnogi’r cynnig hwn.”

(C) Cyflwyno, er gwybodaeth, Iythyr gan Alun Cairns AS, Is-
Ysgrifennydd Gwladol Seneddol Cymru, mewn ymateb i
rybudd o gynnig y Cynghorydd Wyn Williams i’r cyfarfod
blaenorol ynghylch datganoli pwerau Ystad y Goron
(ynghlwm).



